
Հիմք ընդունելով «Բաժնետիրական ընկերությունների մաuին» Հայաuտանի Հանրա​պետության oրենքի 36-րդ հոդվածը և 68-րդ հոդվածի 7-րդ մաuը, «Պետական կառա​վար​չ​ական հիմնարկների մասին» Հայաստանի Հանրապետության օրենքի 4-րդ հոդվածը` Հայաստանի Հանրապետության կառավարությունը    ո ր ո շ ու մ     է.
1. Թույլատրել Հայաստանի Հանրապետության էներգետիկ ենթակառուցվածքների և բնական պաշ​ար​​ների նախարարության ենթակայության «Էներգետիկայի գիտահետազոտական ինստիտուտ» փակ բաժնե​տիրական ընկերությանը (այսուհետ՝ ընկերություն) սեփականության իրավունքով իրեն պատ​​կանող՝ Երևան քաղաքի Կենտրոն վարչական շրջանի, Հրազդանի կիրճի Ձորագյուղ թաղամասի ներքին հատվածի ԵրՀԷԿ-2 շրջակայքում գտնվող (անշարժ գույքի սեփականության իրավունքի գրանցման 2003թ. հունիսի 12-ի №1012726 վկայական) 2017թ. օգոստոսի 1-ի դրությամբ 27 539 070 դրամ հաշվեկշռային արժեքով սույն որոշման հավելվածում նշված գույքով (այսուհետ՝ գույք) վճարել ընկերության կողմից տեղաբաշխված՝ պետությանը պատկանող համապատասխան թվով հասարակ (սովորական) բաժնետոմսերի՝ Հայաստանի Հան​րա​​պետության օրենսդրությամբ սահմանված կարգով ձեռքբերման դիմաց:
2. Ընկերության կողմից ձեռք բերված բաժնետոմuերի մարման միջոցով` Հայաu​տա​նի Հանրապետության oրենuդրությամբ uահմանված կարգով` համապա​տաu​խան չափով նվազեցնել ընկերության կանոնադրական կապիտալը: 

3.  Հայաuտանի Հանրապետության կողմից ձեռք բերված՝ սույն որոշման 1-ին կետում նշված գույքն ամրացնել «Հայաuտանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին:

4. Սույն որոշման 1-ին կետի համաձայն գույքի առանձնացման ժամանակ հաշվարկվող ավելացված արժեքի հարկը և շահութահարկը վճարել «Հայաuտանի Հանրապետության
 2017 թվականի պետական բյուջեի մաuին» Հայաuտանի Հանրապետության oրենքի 9-րդ հոդվածի 9-րդ մաuով uահմանված կարգով:
5. Հայաստանի Հանրապետության էներգետիկ ենթակառուցվածքների և բնական պաշարների նախարարին՝ սույն որոշումն ուժի մեջ մտնելուց հետո մեկամսյա ժամկետում Հայաuտանի Հանրապետության  օրենսդրությամբ սահմանված կարգով ապահովել ընկերությունից «Հայաuտանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին սույն որոշման 1-ին կետում նշված գույքի հանձնման-ընդունման աշխա​տանք​ների կատարումը:

6. Հայաստանի Հանրապետության էներգետիկ ենթակառուցվածքների և բնական պաշարների նախա​րարին՝ սույն որոշումն ուժի մեջ մտնելուց հետո չորսամսյա ժամկետում Հայաuտանի Հանրապետության օրենքով սահմանված կարգով ապահովել ընկերության կանոնադրական կապիտալի փոփոխումը և դրանով պայմանավորված կանոնադրության փոփոխության պետական գրանցումը՝ սույն որոշման 3-րդ և 5-րդ կետերում նշված գործարքներից բխող գույքային իրավունքների պետական գրանցման և ընկերության կանոնադրության փոփոխությունն իրականացնելիս առաջացող պետական գրանցման,  ինչպես նաև սույն որոշումն ուժի մեջ մտնելուց հետո մինչև գույքի  հետագա տնօրինման խնդրի կարգավորումը գույքի պահպանության հետ կապված ծախսերը իրականացնելով ընկերության միջոցների հաշվին:
Հավելված 

ՀՀ կառավարության
2017թ. ______________  ____-ի 

№ __ -Ա որոշման
ՑԱՆԿ
ՀՀ ԿԱ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ՎԱՐՉՈՒԹՅԱՆԸ ԱՄՐԱՑՎՈՂ ԳՈՒՅՔԻ
	Հ/Հ
	Գույքի անվանումը
	Քանակը
	Մակերեսը
(քառ. մետր)
	Մնացորդային արժեքը
(ՀՀ դրամ)
	Ծանոթություն

	1
	Լաբորատորիա
	1
	220,7
	20 106 663
	   ք. Երևան, Կենտրոն վարչական շրջանի, Հրազդանի կիրճի Ձորագյուղ թաղամասի ներքին հատվածի ԵրՀԷԿ-2 շրջակայք (12.06.2003թ.№1012726 վկայական)

	2
	Արտադրական շինություն
	1
	188,6
	4 529 220
	

	3
	Փայտյա տնակներ
	3
	164,7
	1 830 990
	

	4
	Պահակատուն
	1
	16,0
	552 995
	

	5
	Օժանդակ շինություն
	1
	15,0
	273 598
	

	6
	Քարե շինություններ
	2
	20,7
	245 604
	

	
	Ընդամենը
	
	559,0
	27 539 070
	


ՏԵՂԵԿԱՆՔ-ՀԻՄՆԱՎՈՐՈՒՄ

«Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	ՀՀ կառավարության սույն որոշման նախագծով ՀՀ էներգետիկ ենթակառուցվածքների և բնական պաշարների նախարարության ենթակայության` «Էներգետիկայի գիտահետազոտական ինստիտուտ» ՓԲԸ-ի (այսուհետ` ընկերություն) սեփականությունը հանդիսացող՝ 2017թ. օգոստոսի 1-ի դրությամբ 27 539,1 հազ. դրամ հաշվեկշռային արժեքով՝ որոշման նախագծի հավելվածում նշված շենք-շինություններով (այսուհետ՝ գույք) վճարվում է ընկերության կողմից տեղաբաշխված՝ պետությանը պատկանող համապատասխան թվով հասարակ (սովորական) բաժնետոմսերի՝ Հայաստանի Հան​րա​​պետության օրենսդրությամբ սահմանված կարգով ձեռքբերման դիմաց:
      Որոշման նախագծով Հայաստանի Հանրապետության սեփականությանն անցնող գույքը ամրացվում է «ՀՀ ԿԱ պետական գույքի կառավարման վարչության աշխատակազմ» ՊԿՀ-ին: 

	2
	Ընթացիկ իրավիճակը և խնդիրները

	
	ՀՀ կառավարության 20.05.2010թ. №584-Ա որոշմամբ «Ատոմէներգասեյսմանախագիծ» ՓԲԸ-ն վերակազմակերպվել և միացվել է ընկերությանը: Միացման արդյունքում ընկերությանն է փոխանցվել «Ատոմէներգասեյսմանախագիծ» ՓԲԸ-ի Երևան քաղաքի Կենտրոն վարչական շրջանի, Հրազդանի կիրճի Ձորագյուղ թաղամասի ներքին հատվածի ԵրՀԷԿ-2 շրջակայք հասցեում գտնվող շենք-շինությունները (ընդհանուր մակերեսը` 559,0 քառ. մետր), որոնք ընկերությունը մինչ այժմ փաստացի չի օգտագործում, կատարելով միայն պահպանման ծախսեր: 

ՀՀ կառավարության սույն որոշման նախագծով վերը նշված գույքը նախատեսվում է հանձնել ՀՀ ԿԱ պետական գույքի կառավարման վարչությանը՝ հետագա արդյունավետ տնօրինման նպատակով:


	3.
	Կարգավորման նպատակը, բնույթը և ակնկալվող արդյունքը

	
	Պետական գույքի արդյունավետ տնօրինում:

	4.
	Նախագծի մշակման գործընթացում ներգրավված ինստիտուտները և անձիք   

	
	      ՀՀ էներգետիկ ենթակառուցվածքների և բնական պաշարների նախարարության աշխատակազմ: 


ՏԵՂԵԿԱՆՔ
«Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին»  ՀՀ կառավարության որոշման նախագծի վերաբերյալ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական  կապիտալը  նվազեցնելու  և  գույք  ամրացնելու մասին»  ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
